
Ambasador Bond sastao se sa
premijerom RS Dodikom

Izaslanik  visokog  predstavnika  za  Srebrenicu,  ambasador
Clifford  Bond,  na  kraju  jednogodišnjeg  mandata  bio  je  u
oproštajnoj  posjeti  premijeru  Republike  Srpske  Miloradu
Dodiku.  Ambasador  Bond,  koji  je  nadgledao  aktivnosti
međunarodne zajednice u i oko Srebrenice, te radio kao kontakt
osoba za lokalne vlasti na svim nivoima po pitanjima vezanim
za  Srebrenicu,  razgovarao  je  sa  premijerom  RS  Miloradom
Dodikom  o  budućem  ekonomskom  razvoju  područja  Srebrenice,
naglašavajući potrebu da se otvori još radnih mjesta i privuče
još privatnih investicija da bi se osigurao ekonomski oporavak
ovog kraja.

Ambasador Bond pohvalio je napore premijera RS Milorada Dodika
i njegovog kabineta vezane za izmjene Izbornog zakona BiH 
koje su omogućile svim bivšim građanima Srebrenice da glasaju
na predstojećim lokalnim izborima. Ambasador Bond je zahvalio
premijeru Dodiku te preko njega i ministarstvima RS Vlade za
učinkovitu saradnju tokom njegovog mandata izaslanika visokog
predstavnika za Srebrenicu.

Tokom sastanka sa premijerom RS Dodikom, ambasador Bond je
podsjetio da prosperitetna budućnost Srebrenice također zavisi
i  od  postojanja  pravde  i  procijenio  je  da  je  neuspjeh  u
hapšenju Radovana Karadžića i Ratka Mladića i dalje kamen
spoticanja u procesu pomirenja.

